
ይህ መጽሐፍ  የሕጻናትን  በአፍ መፍቻ ቋንቋቸው የማዳመጥና የመናገር፣ 

የማንበብና የመጻፍ ችሎታ ለማበልፀግ ሲባል የተሻሻለው የአፍ መፍቻ 

ቋንቋ መርሃትምህርት አካል ነው።  መጽሐፉም ሲዘጋጅ መነሻ  ያደረገው 

ሕጻናት ማንበብና መጻፍ እንዴት እንደሚማሩ የተደረጉ ጥናቶችንና 

የአማርኛ ቋንቋን መሠረታዊ ባህርያት ነው።

የዚህ የአፍመፍቻ ቋንቋ መርሃትምህርት (ሥርዓተትምህርት) መሠረታዊ 

መርሆች የሚከተሉት ናቸው።

1.	 ሕጻናት እንግዳ ቃላትን ለማንበብና ቃላትን በተገቢ የፊደላት አሰዳደር 

ለመጻፍ፣ የቋንቋው ፊደላት የሚወክሏቸውን ድምፆች መማር 

ይጠበቅባቸዋል፤

2.	 ሕጻናት በተቻለ መጠን በቅድሚያ ቃላትን ቀጥሎም ዓረፍተነገሮችን 

ማንበብ አለባቸው፤ እነዚህ ቃላትና ዓረፍተነገሮች በተማሯቸው 

ፊደላት የተመሠረቱ መሆን አለባቸው፤

ጠቃሚ መረጃ ለወላጆች

     መግቢያ

3.	 ሕጻናት በፍጥነት፣ በትክክልና ያለችግር እንዲያነቡና ራሳቸውን 

በንግግርም ሆነ በጽሑፍ በትክክልና በግልጽ ቋንቋ  ለመግለጽ 

እንዲችሉ የማንበብና የመጻፍ በርካታ ተከታታይ ልምምዶች 

ማድረግ አለባቸው፤

4.	 ሕጻናት አዳዲስ ቃላትን ሲያዳምጡና ሲያነቡ የቃላቱንም ፍቺ 

አብረው መማር አለባቸው፤ በዚህም የሚያዳምጡትንና የሚያነቡትን 

መረዳት ይችላሉ፤ ቋንቋቸውንም በንግግርና በጽሑፍ  በአግባቡ 

ይጠቀሙበታል፤

5.	 ሕጻናቱ ተረቶችን/ታሪኮችንና ሌሎች ጽሑፎችን ሲያነቡ ሀሳቡን 

ለመረዳት ይችሉ ዘንድ  የተለያዩ የአንብቦ መረዳት ክሂሎችን 

ማዳበር አለባቸው።

ወላጆች ልጆቻቸው ማንበብና መጻፍ እንዲማሩና ቋንቋውን በአግባቡ መጠቀም 

እንዲችሉ በቤት ውስጥ መርዳት ከሚችሉባቸው አጠቃላይ መንገዶች የሚከተሉት 

ይጠቀሳሉ።    

1.	 ለልጆችዎ ተረቶችን/ታሪኮችን ይንገሯቸው።

2.	 ልጆችዎ ተረቶችን/ታሪኮችን እንዲናገሩ ይጠይቋቸው።

3.	 ልጆችዎን እርስዎ ስላነበቡላቸው ወይም ስለነገሯቸው ተረቶች/ታሪኮች 

ያሏቸውን አስተያየቶች ለሌሎቻችሁ እንዲያካፍሉ ይጠይቋቸው። ይህም 

የአዳምጦ፣ የአንብቦ መረዳትና ጥሩ የመናገር ክሂሎቻቸውን እንዲያዳብሩ 

ያግዛቸዋል።

4.	 ለልጆችዎ ራስዎ ወይም ሌሎች ተረት/ታሪክ እንዲያነቡላቸው ያድርጉ፤ 

ይህም ለልጆቹ የሚያነቡትን ጽሑፍ በሌላ ሰው ሲነበብ ምን እንደሚመስል 

የማዳመጥ መልካም አጋጣሚ ይፈጥርላቸዋል፤ በራሳቸውም ለማንበብም 

ፍላጎት ያሳድርባቸዋል። ከልጆቹም ጋር ስለምታነቡት ጽሑፍ ተወያዩ።

5.	 በሚያውቋቸው (በተማሯቸው) ፊደላት የተመሠረቱ ቃላትን እንዲያነቡ 

ያድርጓቸው።

6.	 በዚህ መጽሐፍ ውስጥ ያሉ ጽሑፎችን ወይም ሌሎች ለደረጃቸው የሚመጥኑ 

ቀላል ጽሑፎችን እንዲያነቡ ያበረታቷቸው። ለማንበብ የሚቸገሩባቸውን 

ቃላትና ዓረፍተነገሮች እንዲያነቡ ያግዟቸው።

7.	 ልጆችዎ በራሳቸው እንዲያነቡ ያበረታቷቸው።

8.	 ልጆችዎ ለቤተሰብ አባላት ወይም ለጓደኞቻቸው በራሳቸው ማስታወሻ 

እንዲጽፉ ያበረታቷቸው።

ልጆችዎን በቤት ውስጥ ይርዱ!

በዚህ መጽሐፍ ውስጥ እያንዳንዱ ትምህርት በምልክት የተጠቆሙ ክፍሎች 

አሉት። ጥቂት ክፍሎች በተወሰኑ ትምህርቶች ውስጥ ብቻ የሚከሰቱ ቢሆንም፣ 

ብዙዎቹ ክፍሎች ግን በእያንዳንዱ ትምህርት ውስጥ ይገኛሉ።

የተማሪ መማሪያ መጽሐፍ

የማዳመጥ ምንባብ

ይህ ክፍል የሚያተኩረው በአዳምጦ መረዳት ላይ ነው።

የትምህርቱ ክፍሎች (ይዘቶች)

በክፍል ውስጥ ልጆቹ፡-

ወላጆች በቤት ውስጥ ልጆችን ለመርዳት፣ 

	 ልጆች ስለምንባቡ የሚያስታውሱትን እንዲናገሩ ይጠይቋቸው፤ ሥዕሎቹ 

ተረቶቹን/ታሪኮቹን ለማስታወስ ሊረዷቸው ይችላሉ።

	 በመምህራቸው የሚነበበውን ተረት/ታሪክ ወይም መረጃ ሰጪ ጽሑፍ 

ያዳምጣሉ፤

	 ርዕሱንና ሥዕሎችን በመመልከት ምንባቡ ስለምን እንደሆነ ይገምታሉ/

ያስባሉ፤

	 ካዳመጡት ምንባብ የወጡ ጥያቄዎችን ይመልሳሉ፤

	 በምንባቡ ላይ ይወያያሉ።

አዲስ ወይም ተተኳሪ ፊደል
ይህ ክፍል በተተኳሪ ፊደላት ላይ የሚያተኩር ነው። ይህም የሚገኘው በትምህርት 

ዓመቱ ባሉት የመጀመሪያ አምስት ሳምንታት ውስጥ ብቻ ነው። 

	 ከዚህ ቀደም ያልተማሯቸውን ሞክሼና ውስብስብ ፊደላት ይማራሉ፤
 

	 ፊደሎች በቃላት ውስጥ ያላቸውን ንበት (ምን ዓይነት ድምጽ እንዳላቸው) 

ይማራሉ፤

	 በእያንዳንዱ ፊደል የሚጀምሩ ወይም የሚጨርሱ ቃላትን ለመለየት 

ይችላሉ፤

	 ፊደላቱን በማየት የሚወክሏቸውን ድምፆች መጥራት ይለማመዳሉ፤

	 የተማሯቸውን ፊደላት ይለማመዳሉ።

	 ሕጻናቱ ቀደም ብለው የተማሯቸውን ፊደላት መመልከት ይችላሉ፤

	 ሕጻናቱን ፊደሎቹ ማን ማን እንደሆኑና የሚወክሏቸውም ድምፆች የትኞቹ 

እንደሆኑ ይጠይቋቸው፤

	 በተለያዩ ፊደሎች የሚጀምሩ ቃላትን አስበው እንዲነግሩዎ መጠየቅ 

ይችላሉ።

በክፍል ውስጥ ልጆቹ፡-

ወላጆች በቤት ውስጥ ልጆችን ለመርዳት፡-

በክፍል ውስጥ ልጆቹ፡-

ወላጆች በቤት ውስጥ ልጆችን ለመርዳት፣ 

	 ቃላትን “ማጣመር”፡- ቃላቱ የተመሠረቱባቸውን ፊደሎች ወይም የቃላቱን 

የተነጣጠሉ አሀዶች ለየብቻ ያነባሉ፤ መልሰውም አንድ ላይ ይሏቸዋል፤

	 ቃላትን “መነጠል”:- ቃላቱን ያነባሉ፤ ቀጥለውም ወደፊደላቱ ወይም 

ወደአነስተኛ አሀዶች ይነጣጥላሉ፤

	 ፍቺ ያላቸውን የቃላቱን አሀዶች (ቅጥያዎችን) ለይተው ያነባሉ።

ማጣመር/መነጠል
ይህ ክፍል ቃላትን በማንበብና ወደተለያዩ ክፍሎች በመነጠል ወይም በማጣመር 

ላይ ስለሚያተኩር፣ ልጆቹ ቃላቱን እንዲያነቡና በተገቢ የፊደል አሰዳደር ሥርዓት 

እንዲጽፉ ያግዛቸዋል።

	 ልጆችን የቃላቱን ፊደሎች ወይም አሃዶች እንዴት እንደሚያጣምሩና 

እንደሚነጥሉ ይጠይቋቸው። ለልጆቹ ይሄ ጠቃሚ ልምምድ ነው።

ይህ ክፍል ሕጻናቱ አዳዲስ ቃላትንና ተዘውታሪ ቃላትን ማንበብ እንዲችሉ 

ዓረፍተነገሮችን፣ አጫጭር ተረቶችን/ታሪኮችን ወይም መረጃ ሰጪ ምንባቦችን 

እንዲያነቡ በማድረግ ላይ ያተኩራል። ከዚህ በተጨማሪም በአንብቦ መረዳትም 

ላይ ያተኩራል። 

ግለንባብ

	 ግለንባቡን ያነባሉ፤

	 ከምንባብ የወጡ ጥያቄዎችን ይመልሳሉ፤

	 በግለንባቡ ላይ ይወያያሉ፤

	 ስለምንባቡ በደረጃቸው ይጽፋሉ።

በክፍል ውስጥ ልጆቹ፡-

ወላጆች በቤት ውስጥ ልጆችን ለመርዳት፡- 

	 የዕለቱን ግለንባብ ይመልከቱና ልጆቹ እንዲያነቡ ይጠይቋቸው፤

	 የቀደሙ ግለንባቦችን ይመልከቱና እንዲያነቡልዎ  ይጠይቋቸው፤

	 ልጆችዎ በግለንባቡ ውስጥ ለማንበብ የሚቸገሩባቸው ማናቸውም ቃላት 

ካሉ ቃላቱን እንዲለዩዋቸውና እንዲያነቧቸው ያበረታቷቸው፤

	 ልጆችዎ ግለንባቡን መውደድ አለመውዳቸውንና ለምን እንደወደዱት 

ወይም እንዳልወደዱት  ይጠይቋቸው።

ይህ ክፍል አዳዲስ ቃላትን በመማርና በመጠቀም ላይ ያተኩራል።

ቃላት

በክፍል ውስጥ ልጆቹ፡-

ወላጆች በቤት ውስጥ ልጆችን ለመርዳት፣ 

	 ከመምህራቸውና ከሚያዳምጡት ምንባብ አዳዲስ ቃላትን ይማራሉ፤

	 አዳዲስ ቃላትን ከሥዕሎች ወይም ፍቻቸው ጋር ያዛምዳሉ፤

	 ለቃላት ተመሳሳይና ተቃራኒ ይሰጣሉ፤

	 ቃላቱን በዓረፍተነገር ውስጥ መጠቀም ይለማመዳሉ።

	 ልጆችዎ ቀደም ሲል በተማሯቸው ትምህርቶች ውስጥ ያሉ ሥዕሎችን 

ተመልክተው በሥዕሎቹ የተወከሉትን ቃላት እንዲገልጹ ይጠይቋቸው።

	 ልጆችዎ ስለተማሯቸው ቃላት እንዲነግሩዎ ይጠይቋቸው።

ይህ ክፍል ፊደላትንና ቃላትን በመጻፍ፣ እንዲሁም ሀሳባቸውን በሥዕልና/

ወይም በቃላት በመግለጽ ላይ ያተኩራል።

መጻፍ

	 ፊደላትን መጻፍ ይለማመዳሉ፤

	 በተማሯቸው ፊደላት ቃላትን ይጽፋሉ፤

	 ቃላትን በተገቢ የፊደላት አሰዳደር መጻፍ ይለማመዳሉ፤

	 አጫጭር የቃል ጽሕፈትና የፊደል አሰዳደር ሙከራዎች ይወስዳሉ፤

	 ሃሳባቸውንና ግንዛቤያቸውን ለሌሎች ለማካፈል ዓረፍተነገሮችን ይጽፋሉ።

	 ልጆችዎ የእጅ ጽሕፈታቸውን  እንዲያሻሽሉ ፊደላትንና ቃላትን እንዲገለብጡ 

ይጠይቋቸው።

	 ቃላትን በተገቢ የፊደል አሰዳደር ሥርዓት በጽሑፍ እንዲለማመዱ ያድርጉ።

	 ልጆችዎ በሚሳሳቱበት ጊዜ ያበረታቷቸው፤  

	 ልጆችዎ አጫጭር ዓረፍተነገሮች እንዲጽፉ ያበረታቷቸው፤ ይኽም ለቤተሰብ 

አባላት ወይም ለጓደኞች አጫጭር ማስታወሻዎች እንዲጽፉ በማለማመድ 

ሊተገበር ይችላል።

በክፍል ውስጥ ልጆቹ፡-

ወላጆች በቤት ውስጥ ልጆችን ለመርዳት፣ 



1

ሣምንት
1ኛ

Guyya 24ኛ ቀንGuyya 21ኛ ቀን

አማርኛ 2ኛ ክፍል1

ማዳመጥ

የልብስ ዓይነቶችና ቀለማቸው

በቃላችሁ ዓረፍተነገር ሥሩ።

ምሳሌ፦ ኮት  መምህሩ ኮት ለበሱ።

1. ቀሚስ 2. ጋቢ 3. ቁምጣ 4. ሸሚዝ

ሞክሼ ፊደላት

ሀ ሁ ሂ ሃ ሄ ህ ሆ
ሐ ሑ ሒ ሓ ሔ ሕ ሖ

ኀ ኁ ኂ ኃ ኄ ኅ ኆ
ኸ ኹ ኺ ኻ ኼ ኽ ኾ

ፊደላቱን ፃፉና አንብቡ።

ሀ ሐ ኸኀ

ቃላት

1ኛ ሣምንት

አበባ ልብስዋ አልቆባታል። ከአባትዋ ጋር 
ወደገበያ ሄደች። ወደህፃናት ልብስ ሱቅ ገቡ።  
ከጥጥ የተሰሩ ልብሶችን አዩ። አባትዋ ቀይ 
ቀሚስ፣ ነጭ ሹራብና ቢጫ ካልሲ ገዙላት። 
ስለዚህ አበባ በጣም ተደሰተች።

ማጣመር
አጣምራችሁ ፃፉና ድምፅ በማሰማት አንብቡ።

ሀ - ብ - ት ኀ - ብ - ት ሕ - ል - ም
ሐ - ብ - ት ህ - ል - ም ኅ -  ል - ም

ሞክሼ ፊደላት

ነጥላችሁ ፃፉና ድምፅ በማሰማት አንብቡ።
ምሳሌ፦  ሠርግ  ሠ ር ግ
1. ሥጦታ 2. ሰማይ 3. ስቃይ

ሠ ሡ ሢ ሣ ሤ ሥ ሦ ሰ ሱ ሲ ሳ ሴ ስ ሶ

ፊደላቱን ፃፉና አንብቡ።

መነጠል

 ሠ  ሰ

ግለንባብ
የአበባ አዳዲስ ልብሶች

Guyya 24ኛ ቀንGuyya 22ኛ ቀን

1ኛ ሣምንት

አንብቦ መረዳት
ጥያቄዎቹን በምንባቡ መሠረት በቃላችሁ መልሱ።

1. በሱቅ ውስጥ ምን ምን ዓይነት ልብሶች ይሸጣሉ?
2. አበባ ምን ምን ዓይነት ልብሶች ተገዙላት?
3. አበባ የተደሰተችው ለምንድን ነው?

ቃላት
ቃላቱን በብዙ ቁጥር ፃፉ።

ምሳሌ፦  ሰው  ሰዎች
1. ልብስ 2. ቀሚስ 3. ሹራብ 4. መቀነት

በምሳሌው መሰረት ቃላቱን መድቡ።

ኮት ሸሚዝ ጉርድ ቀሚስ የውስጥ ሱሪ

ጋቢ ኩታ የአንገት ልብስ የአበሻ ቀሚስ

መፃፍ

ባህላዊ ልብሶች ዘመናዊ ልብሶች
ምሳሌ ጋቢ ኮት

የልብስ ዓይነቶችና ቀለማቸው

ማዳመጥ

Guyya 24ኛ ቀንGuyya 23ኛ ቀን

1ኛ ሣምንት

በቃላችሁ ዓረፍተነገር ሥሩ።
ምሳሌ፦ ቀይ  የኢትዮጵያ ሰንደቅ ዓላማ ቀይ ቀለም አለው።

1. አረንጓዴ 2. ቢጫ 3. ጥቁር 4. ነጭ

ሞክሼ ፊደላት

ጸ ጹ ጺ ጻ ጼ ጽ ጾ ፀ ፁ ፂ ፃ ፄ ፅ ፆ

ፊደላቱን ድምፅ በማሰማት አንብቡ።

ጸ ፀ
ማጣመርና መነጠል

አጣምራችሁ ፃፉና አንብቡ።
ጸ - ሀ - ይ ፀ - ሀ - ይ

ነጥላችሁ ፃፉና ድምፅ በማሰማት አንብቡ።
ጾም ፆም

ግለንባብ

አቅጣጫ ለማመልከት አቅጣጫ ጠቋሚ 
ቃላትን እንጠቀማለን። እነሱም ሰሜን፣ 
ደቡብ፣ ምሥራቅና ምዕራብ ናቸው። በሌላ 
መልኩ ደግሞ ቀኝ፣ ግራ፣ ራስጌና ግርጌ 
የተባሉት ቃሎችም አቅጣጫ ጠቋሚዎች 
ናቸው።

አቅጣጫ ጠቋሚ ቃላት

ሰሜን

ደቡብ

ምዕራብ ምስራቅ

ቃላት



5 አማርኛ 2ኛ ክፍል5

1ኛ ሣምንት

ቃላት
በቃላችሁ ዓረፍተነገር ሥሩ።

ምሳሌ፦ ሰሜን  ቤቴ ከትምህርትቤቱ በስተሰሜን ይገኛል።
ደቡብ ምስራቅ ምዕራብ

የጥያቄዎቹን መልሶች በፅሁፍ ግለፁ።
1. ምን ምን ዓይነት ልብሶችን ለብሳችሁዋል?
2. የልብሶቻችሁን ቀለሞች ፃፉ።

መፃፍ

አንብቦ መረዳት
ጥያቄዎቹን በትክክል በጽሁፍ መልሱ።

1. ጓደኞቻችሁ በየት በኩል ተቀምጠዋል?
2. መምህራችሁ ከእናንተ በየት በኩል ይገኛሉ?
3. ጥቁር ሰሌዳው ከእናንተ በየት በኩል ይገኛል?
4. ቢሮው ከክፍላችሁ በየት በኩል ይገኛል?
5. አቅጣጫ ጠቋሚ ቃላት ምን ምን ናቸው?

